 ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐԻ 2023 ԹՎԱԿԱՆԻ ՓԵՏՐՎԱՐԻ 24-Ի N 09-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

1. Իրավական ակտի ընդունման անհրաժեշտությունը
ՀՀ կրթության և գիտության նախարարի 2023 թվականի փետրվարի 3-ի «Հանրակրթական ուսումնական հաստատության դպրոցական և անհատական բաղադրիչով սահմանված առարկաների ծրագրերի և խմբակների երաշխավորման կարգը սահմանելու մասին» N 09-Ն հրամանի 6.1. կետը նոր խմբագրությամբ ներկայացնելու անհրաժեշտությունը պայմանավորված է հանրակրթության պետական չափորոշչով հանրակրթական ծրագրի ուսումնական պլանների, առարկայական ծրագրերի և ուսումնական գործունեության կազմակերպման տեսակների (խմբակ, ուսումնական նախագիծ) իրականացման համար սահմանվող նորմատիվային ծավալներով, անհատական բաղադրիչին հատկացվող ժամաքանակով, ինչպես նաև «Մասնագիտական կողմնորոշում» խմբակի առարկայական ծրագրի բովանդակությամբ:  
2․ Ընթացիկ իրավիճակը, կարգավորման նպատակը և ակնկալվող արդյունքը
[bookmark: _GoBack]  Ներկայում սահմանվում է, որ «Մասնագիտական կողմնորոշում» խմբակին՝ 8-11-րդ դասարաններից յուրաքանչյուրում հատկացվում է տարեկան 34-ական ժամ, սակայն առարկայական ծրագրով և անհատական բաղադրիչի ծավալով 11-րդ դասարանում խմբակը նախատեսվում է ուսումնասիրել տարեկան 15 ժամ ծանրաբեռնվածությամբ:
3.Իրավական ակտի կիրառման դեպքում ակնկալվող արդյունքը
Արդյունքում ակնկալվում է գործընթացների կարգավորման լրացուցիչ մեխանիզմների ներդրում՝ իրավակիրառ պրակտիկայում միասնական մոտեցման նպատակով:
4․ Իրավական ակտի մշակման գործընթացում ներգրավված ինստիտուտները, անձինք
ՀՀ կրթության, գիտության, մշակույթի և սպորտի նախարարություն:
5․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություն չի նախատեսվում:







